
Audioaren erreferentzia: ​JJ­16 sare sozialak 
Mailak:​ B2­C1 
Funtzioa: ​sare sozialei buruzko iritzia azaldu, arrazoiak eman, ezaugarrien berri eman 
Adierazpide linguistikoak: ​lexikoa ​(facebook, komunikazioa, sare sozial, harremana, 
pribatutasuna, kuxkuxeatu...)​, zertarako, (​jendea topatzeko, kuxkuxeatzeko…​)  ​Noren / Zeren  bila 
aritu, Noren eskura egon, ­(e)n seinale izan, Noren/zeren  behar/ beharrik ez  izan. 
Azken ekintza:​ ​Facebookeko komunikazioa eta pribatutasuna aztertu eta euskara lantzeko taldea 
sortu. 

 

EGITEKOAK 

1-Ikasgelara etorri aurretik egitekoa.​ ​Facebook­i buruzko mintza­saioa prestatzeko, sare sozial 
horri buruzko hainbat baieztapen irakurriko dituzte. Ados dauden ala ez adierazi ondoren, bestelako 
ezaugarri on zein txar gehitzeko eskatuko zaie.  Hauek dira baieztapenak (Baieztapenak 
Facebook­en al zaude?​ izeneko​ ​artikuluan​ aurkituko dituzu):  
Komunikatzeko baliagarritasunari buruzkoak 

● Lagun zaharrekin, kontaktua galdutakoekin edota egun ere gure lagun zein ezagun 
direnekin harremanetan jartzen gara. 

● Pantailaren atzetik harremanak hastea errazagoa da. 
● Facebook­en kontatu ez dudana gertatu ez balitz bezala da, inor gutxik jakingo baitu. 
● Facebook­i esker, bestela existituko ez liratekeen konexio eta elkarrekintzak sortzen dira. 

Pribatutasunari buruz 
● Facebook­en nor garen, noiz eta non jaio ginen, zer ikasten dugun edo lanean non ari 

garen, zein den gustuko dugun musika, aisialdia nola kudeatzen dugun, argazkiak (bertan 
zein dauden adierazteko aukerarekin) eta nahi dugun oro jar dezakegu, baita gure e­posta 
eta telefono zenbakia ere, nahi badugu. 

● Facebook­eko informazioa Interneten dago. Internet mundura begirako leihotzat ulertzen 
dugun une berean, munduari gure leihoa irekitzen diogu. 

2­ Ikasgelan amaitu ondoren egitekoak.​ ​Elkarrizketaren laburpena idatziko dute elkarrizketan 
entzun dituzten honako egitura hauek erabiliz: ​Noren / Zeren  bila aritu, Noren eskura egon, ­(e)n 
seinale izan, Noren/zeren  behar/ beharrik ez  izan. 

1- Entzun aurretik 
1.2 Facebook zaleak al zarete? 

Gaiari hurbilpena egiteko:​Facebook zenbat eta zertarako erabiltzen duten galdetuko diote 
elkarri. Bikoteka aurrena, eta ondoren, talde handian komentatu. 

2- Entzun bitartean 

2.1 Facebook-en egon ala ez  
Elkarrizketa entzun baino lehen, Facebooken erabilerari buruzko  baieztapenak irakurriko 

dituzte, eta entzun ondoren, nork esan dituen adierazi. 
Zuzenketa:  

­ JON:​ Ez dauka Facebook­eko konturik / Arrastorik utzi gabe, bestea zertan dabilen jakiteko 
erabili izan du. 

­ JONE:​ Facebook­en badago / Jendea aurkitzeko erabiltzen du Facebook 

2. 2 Facebook beharrezkoa​ da? 
Joni ez zaio beharrezkoa iruditzen Facebook erabiltzea. Horri buruzko 5 galdera dituzte 

ulertu dutenaren arabera erantzuteko. Ikaskidearekin komentatu dezatela.  
Zuzenketa:  
1. Zergatik esan du sare sozialak bizitzaren antzerkiak direla?   
benetako bizitza izan beharrean, jendea zein argia, azkarra eta bikaina den erakusteko plataformak dira 
2. Zer iruditzen zaio besteen Facebook­ean begiratzen aritzea norberarena erakutsi gabe? 
Zilegi dela. Sarean badaude, publikoak dira eta guztion eskura daude. 
3. Jende berria ezagutzeko beharrezkoa da Facebook erabiltzea? 
Ez. Norbaitekin harremana izan nahi baduzu, harekin kontaktuan jartzea da modurik onena 

4. Aspaldian ikusi ez duzun jendea topatzeko erabiliko luke berak? 
Ez. Aspaldian ikusi ez duzun jendearekin kontaktatzeko modurik ez badaukazu,  interes gehiegi ez 
daukazun seinale da. 
5. Egunerokoan zer egiten dugun argazki bidez erakustea zer iruditzen zaio? 
Gehiegizkoa da,  jendeak ez dauka neurririk eta besteen pribatutasuna arriskuan jartzen da askotan.  

3. ENTZUN ONDOREN 

3.1 Facebook-en ez bazaude, zer galtzen duzu? 

  Jonek erantzun gabe utzi duen galderari erantzutea proposatuko diegu ikasleei. 
Erantzuna emateko, Facebook­ek dituen bi ezaugarriei buruz (komunikatzea eta pribatutasuna) aritzea 

planteatzen zaie. Horretarako,  ariketan bildutakoak partekatuko dituzte talde txikitan. Ondoren, talde 
handian ondorioak komentatuko dituzte.  
Bukaeran, Facebook­en euskaraz jarduteko talde bat osatzea proposatuko diegu.  

BAKARKA EGITEKO ARIKETA 
Erreparatu nola erabili diren egitura hauek elkarrizketako adibideetan:   

Noren / Zeren  bila aritu 
JONE: ​Nire bila​ aritu zara sare sozialetan? 
JON: ​Zure bila​ eta jende ​askoren bila​... 
 ​Noren eskura egon 
JON: Sare sozialak ez dira pribatuak. Sarean daude, ​guztion eskura 
 ​­(e)n seinale izan 
JON: Ez badaukat haren kontakturik, interes gehiegirik ez ​daukadan seinale 

Kontuz esaldia jostean:  ​interes gehiegirik ez daukadanaren seinale*. Arazoa konponduko 
delaren seinale* ​ez dira egokiak​. 
 ​Noren/zeren  behar/ beharrik ez  izan 
JONE: orain, sare ​sozialen beharrik​ ez duen intelektuala zara? 
 

 
Egin elkarrizketaren laburpentxoa egitura horiek erabiliz. Nahi baduzu, kontsultatu ikasgelan burutu 
duzun 2.2. ariketa, lagungarria izan baitaiteke laburpena osatzeko garaian.   

